
✍️ ಕೌಡೂರು ನಾರಾಯಣ ಶೆಟ್ಟಿ, ಇಟೆಲಿ

ಒರಿ ಕನ್ನ್ ತೋಜಾಂದಿನಾರ್ ತರೆಟ್ ಎನ್ನೆದ ಕಲ್ಪಡ, ಕೈಟ್
ಲಾಂಟನ್ ಪತೊಂದು ರಾತ್ರೆಡ್, ಪರಡೊಂದು ಪೋವೊಂದು
ಉಲ್ಲೆರ್. ತಾದ್ಯೆ ಪೋಪಿನ ಒರಿ ಬಿರ್ಸೆ ಕೇಂಡೆಗೆ "ಅಂದ
ಮಾರಾಯ, ನಿಕ್ಕ್ ಕನ್ನ್ ತೋಜುಜಿ. ನಿಕ್ಕ್ ರಾತ್ರೆ ಆವಡ್,
ಪಗೆಲ್ ಆವಡ್, ದಾದ ಎತುವಾಸಿ ಆಪುಂಡು? ಬೊಕ್ಕ ಇ
ಲಾಂಟನ್ ಏರೆಗ್?" ಐಕ್ ಆ ತುಡಾರ್ ತೂಪಿನ ಕನ್ನ ದಿಟ್ಟಿ
ದಾಂತಿನಾರ್ ಪಂಡೆರ್ಗೆ "ಲಾಂಟನ್ ನಿಕ್ಕ್ ಮಾರಾಯ. ತುಡಾರ್
ಇಜ್ಜಿಡ ಕತ್ತಲೆಡ್ ಕನ್ನ್ ಇತ್ತಿನ ಇಲಾ ಕುರುಡೆನೆ. ಇ ಕತ್ತಲೆಡ್
ಎಂಕ್ ಬತ್ತ್ ತಾಂಟಯನಾ? ಕಲ್ಪಡ ನೆಲಕ್ಕ್ ಬೂರ್ಂಡ ನಸ್ಟ
ಎಂಕ್ ಅತಾ?" 
ಒವ್ವೇ ಒಂಜಿ ವಸ್ತ್ ದ ಮಿತ್ತ್ ಬೊಲ್ಪು ಬೂರ್ದ್, ಅವು ಪ್ರತಿಪಲ
ಆದ್ ನಮ್ಮ ಕನ್ನ್‌ಗ್ ಮುಟುಂಡ ಮಾತ್ರ, ಆ ವಸ್ತ್ ನಂಕ್
ತೋಜುನು. ಅಕ್ಕಸೊಡು ಏತೋ ಕಪ್ಪು ಗುರಿ (ಕೃಷ್ಣ ರಂಧ್ರ,
black holes)ಕುಲು ಉಲ್ಲಗೆ, ನಂಕ್ ಅತ್ತ್‌ಡ ಟೆಲಿಸ್ಕೋಪ್‌ಗ್
ತೋಜುಜಾ.  
ನೀತಿ:
ನಮ್ಮ ಕೆಲಸಲು ಎಪಲ ನಂಕ್ ಮಾತ್ರ ಉಪಯೋಗ
ಆವೊಡುಂದಿಜ್ಜಿ. ಕೆಲವು ಸರ್ತಿ ನಮ ಮಲ್ಪುನ ಎಡ್ಡೆ
ಕೆಲಸಲು ಬೇತೆಕ್ಲೆಗ್ ಸಾದಿ ತೋಜವುನ ದೀಪ ಅಪುಂಡು.
ಅಂಚೆನೆ ಬೊಲ್ಪು ಇಜ್ಜಿಂದ ಮಾತೆರ್ಲ ಕುರುಡೆರೇ, ಜ್ಞಾನ
ಬೊಕ್ಕ ತಿಳುವಳಿಕೆ ನಮ್ಮ ಜೀವನದ ನಿಜವಾಯಿನ
ಬೊಲ್ಪು.

